Տեղեկանք

Նախնական վերլուծության արդյունքների
	Խնդրի որոշում և սահմանում 

	Վերլուծության ենթակա խնդիրը, դրա վերաբերյալ փաստերը
	Խնդիր՝ Մեկանգամյա օգտագործման պոլիէթիլենային տոպրակներով շրջակա միջավայրի աղտոտվածություն: 

	Խնդրի պատճառները
	1. Առևտրի և սպասարկման ոլորտներում պոլիէթիլենային պարկերի և տոպրակների լայն կիրառումը. 
2. Աղբի տեսակավորման և պլաստիկ հումքի վերամշակման աննշան ծավալները,
3. Հասարակության բնապահպանական մշակույթի անբավարար ձևավորումը,

	Խնդրի հետևանքները
	Բնակչության և սերունդների առողջության վտանգում՝  որոշ հիվանդությունների առաջացման ռիսկի մեծացում. Oգտագործված պոլիէթիլենային փաթեթներն ու դրանց մնացորդները նույնիսկ աղբավայրերում շարունակում են վնաս պատճառել շրջակա միջավայրին՝ արևի ազդեցությամբ և ինքնայրման հետևանքով արտազատելով քաղցկեղածին դիօքսին և ֆուրան գազեր: 

	Խնդրի շահառուներն՝ ըստ խմբերի
	Խումբ 1. Առևտրի և սպասարկման ոլորտներում պոլիէթիլենային պարկեր և տոպրակներ սպառողներ (ձեռք բերողներ)
Խումբ 2. Առևտրի և սպասարկման ոլորտներում պոլիէթիլենային պարկեր և տոպրակներ վաճառողներ (առևտրի օբյեկտներում և առևտրի իրականացման վայրերում մանրածախ առևտուր իրականացնողներ)  
Խումբ 3. Պոլիէթիլենային պարկեր և տոպրակներ արտադրողներ (ֆիզիկական և իրավաբանական անձինք) 
Խումբ 4. «Առևտրի և ծառայությունների մասին» Հայաստանի Հանրապետության օրենքի պահանջների կատարման նկատմամբ հսկողություն իրականացնող   տեղական ինքնակառավարման մարմինները 

	Խնդրի մեծությունը, դրա վերաբերյալ փաստերը
	         Խնդիրը կարելի է բնութարել որպես մեծ, քանի որ ըստ ուսումնասիրությունների և վերլուծությունների արդյունքների՝ հանրապետությունում տարեկան  արտադրվում է մոտ 12 000 տոննա  պոլիէթիլենային փաթեթ։ Հաշվի առնելով, որ հանրապետությունում առկա մոտ 1 մլն տնային տնտեսությունների կողմից օրական սպառվում է առնվազն 1-2 պոլիէթիլենային տոպրակ՝ տարեկան մոտ 3600-4000 տոննա  պոլիէթիլենային տոպրակի արտադրություն, որը կազմում է  հանրապետությունում տարեկան կտրվածքով  արտադրված  պոլիէթիլենային պարկերի և տոպրակների մոտ 30 %-ը: Պոլիէթիլենային պարկերն ու տոպրակները արտադրվում են հիմնականում ՀՀ տարածքում: Հայաստանի Հանրապետություն 2017-2018 թվականներին ներմուծվել է 18.059,6 տոննա էթիլենի պոլիմերներ՝ սկզբնական ձևերով։ ՀՀ տարածքում աղբի վերամշակման շղթայի բացակայության հետևանքով արտադրված և ներկրված տոպրակների մի մասը հայտնվում են բաց աղբավայրերում, իսկ մի մասն էլ բնության մեջ՝ աղտոտելով շրջակա միջավայրը: Օգտագործված պլաստիկ արտադրանքով՝ այդ թվում նաև պոլիէթիլենային փաթեթներով և դրանց մնացորդներով աղտոտված են Հայաստանի Հանրապետության ջրային տարածքները,  հանգստավայրերին և զբոսաշրջության վայրերին կից տարածքները: Օգտագործված պոլիէթիլենային փաթեթներով և (կամ) դրանց մնացորդներով աղտոտված են Երևանի, Գեղարքունիքի, Լոռու, Արմավիրի, Կոտայքի և Շիրակի մարզերի ջրավազանների մոտակայքում  գտնվող տարածքները, որտեղ առկա են պլաստիկ թափոնների խոշոր կուտակումներ, հանգստավայրերին և զբոսաշրջության վայրերին կից բնական օբյեկտները և տարածքները:  Ըստ ԵԱՀԿ-ի գնահատականի՝ պլաստիկ տարաները, շշերը և տոպրակները հանդիսանում են Հայաստանում ջրերի հիմնական աղտոտիչները։ 

	Խնդրի հրատապությունը[footnoteRef:1], դրա վերաբերյալ փաստերը [1:  Ծանոթագրություն. խնդրի հրատապությունը կապված է անսպասելի իրավիճակի առաջացումից՝ թաքնված խնդրի հանկարծակի սրմամբ կամ վթարային իրավիճակի առաջացմամբ: Այն կարող է նաև գնահատվել, հաշվի առնելով տվյալ հարցի վերաբերյալ հակասությունները հասարակության շրջանում, այսինքն՝ որքանով է խնդիրը բախվում հասարակական շահերին՝ որպես մեկ ամբողջություն, հանրային պաշտպանությանը, կամ արդյոք համապատասխան շահառուների դիրքերը հակադրական են խնդրի շուրջ թե ոչ: Խնդրի քաղաքական կողմը կարող է հանդես գալ որպես հրատապության մեկ այլ գործոն, օրինակ, արդյոք խնդիրը ազդեցություն ունի թե չունի կառավարության ռազմավարական առաջնահերթությունների վրա:] 

	
Խնդիրը հրատապ է քանի որ  հանրապետությունում արտադրվող և սպառվող պլաստիկ արտադրանքի ծավալները ավելանում են շատ արագ տեմպերով, իսկ պլաստիկ հումքի վերամշակման ծավալները աննշան են: Տարեց տարի խնդիրը ավելի է սրվում, տարեկան կտրվածքով առաջացնելով  մոտ 12 000 տոննա  պոլիէթիլենային թափոններ՝ միայն մեկանգամյա օգտագործման պոլիէթիլենային տոպրակներից։ 


	«Առանց լրացուցիչ գործողությունների» Տարբերակ

	Ներկա իրավիճակի հակիրճ նկարագրությունը
	Ներկայումս ՀՀ տարածքում շրջանառության մեջ են գտնվում մեծ քանակության մեկանգամյա օգտագործման պոլիէթիլենային տոպրակներ, որոնց մեծ մասը օգտագործվում է առևտրի ոլորտում ապրանքների տեղափոխության համար, և քանի որ ՀՀ-ում չկա աղբի վերամշակման շղթայական համակարգ, հետևաբար այդ տոպրակների մեծ մասը հայտնվում են բաց աղբավայրերում, իսկ այնուհետև նաև բնության մեջ: Պետք է նշել, որ առևտրի օբյեկտներում մեկանգամյա օգտագործման պոլիէթիլենային տոպրակները ներկայումս հաճախորդներին տրվում են անվճար կամ միավորը մինչև 20 դրամ արժեքով:
Շրջակա միջավայր արտանետված պոլիէթիլենային փաթեթները (տոպրակները) պահպանվում են երկար ժամանակ և չեն ենթարկվում կենսաբանական քայքայման, որի հետևանքով դրանք առաջացնում են կայուն աղտոտվածություն:
Խնդիրն ունի կարգավորման անհարժեշտություն։ Աշխարհում ներկայումս օգտագործվում է ավելի քան 4 տրիլիոն փաթեթ կամ տոպրակ, որոնք, ըստ փորձագետների գնահատականի, տարեկան ոչնչացնում են 1 մլն.թռչուն, 100 հազ.հատ ծովային կաթնասուն և անհաշվելի ծավալներով ձկան պաշարներ: Յուրաքանչյուր տարի ավելի քան 6 մլն. 300 հազ.տոննա	աղբ է թափվում համաշխարհային օվկիանոս, որի հիմնական մասն իրենից ներկայացնում է պլաստիկ ծագում ունեցող թափոններ:  Ինչպես մեկնաբանում են Վայրի Բնության Հիմնադրամի (WWF) փորձագետները, ամբողջ աղբը, որը չի մշակվում և չի քայքայվում բնության կողմից, ժամանակի ընթացքում՝ քամու, անձրևների և գետերի հոսանքի միջոցով, թափվում է լճեր, ծովեր և օվկիանոսներ, ինչը հանգեցնում է կենդանիների ոչնչացմանը: Ձկները և ջրային մյուս կենդանիները, լողացող աղբն ընդունում են որպես որս և կուլ են տալիս: Միջազգային գիտահետազոտական կառույցների կողմից արդեն իսկ հրապարակվել են տվյալներ, որոնք փաստում են միկրոպլաստիկի առկայությունը ոչ միայն ջրային և հողային ռեսուրսներում, այլ նաև  կենդանի օրգանիզմներում և սննդամթերքի մեջ։ Միկրոպլաստիկ է հայտնաբերվել նույնիսկ անձրևի կաթիլների մեջ։

	Կառավարության կողմից մինչ այժմ ձեռնարկված միջոցառումներն ու դրանց կապը խնդրի հետ[footnoteRef:2] [2:  Օրինակ՝ սուպերմարկետներում պոլիէթիլենային տոպրակների վաճառքն իրականացվում է 1 հատը 10 դրամ արժեքով: Ի՞նչ կարգավորումներ են հանգեցրել դրան և ի՞նչ չափով են դրանք անդրադարձել խնդրի և դրա պատճառ-հետևանքների վրա:] 

	Դեռևս 2014 թվականին բնապահպանության նախարարության կողմից մշակվել էր «Պոլիէթիլենային փաթեթների օգտագործումից հրաժարվելու հայեցակարգին հավանություն տալու մասին» արձանագրային որոշման նախագիծը, ինչպես նաև օրենսդրական նախաձեռնությամբ առաջարկ էր ներկայացվել էկոնոմիկայի նախարարություն «Առևտրի և ծառայությունների մասին» օրենքում փոփոխություններ կատարելու վերաբերյալ։ Էկոնոմիկայի նախարարությունում կազմակերպվել էր քննարկում պոլիէթիլենային փաթեթներ արտադրող ընկերությունների մասնակցությամբ։ Մինչդեռ, քննարկումների արդյուքում, հարցը հանվեց շրջանաժությունից՝ համարվելով ժամանակավրեպ տվյալ ժամանակահտավծի համար։ 
Սակայն, հաշվի առնելով, մենկանգամյա օգտագործման տոպրակների ու պարկերի ծավալների աճող ցուցանիշները և դրա արդյունքում առաջացած էկոլոգիական հետևանքները, ներկայումս խնդրի լուծումն ունի մեծ կարևորություն և հրատապություն։ 
Հարկ է նշել, որ որոշ առևտրային օբյեկտների կողմից սեփական նախաձեռնությամբ խնդրո առարկա տոպրակների համար սահմանվեց 10-20 դրամ վաճառքի գին, սակայն  տարբեր հարցումների արդյունքում, պարզ դարձավ, որ նման մոտեցումը սպառման ծավալների վրա չունի էական ազդեցություն։

	Միջամտության նպատակներ

	Նպատակները
	1. Նվազեցնել մեկանգամյան օգտագործման պոլիէթիլենային տոպրակներով շրջակա միջավայրի աղտոտվածության մակարդակը:
2. Ստեղծել նպաստավոր պայմաններ երկրում պլաստիկ թափոնների ծավալների կրճատման համար, մասնավորապես, ակնկալվում է պոլիէթիլենային տոպրակների օգտագործման ծավալների կտրուկ կրճատում, ինչը կհանգեցնի շրջակա միջավայրի և դրա բաղադրիչների աղտոտման նվազեցմանը, հանրապետության էկոլոգիական վիճակի բարելավմանը։
3. Ապահովել սպառողների վարքագծի կտրուկ փոփոխություն՝ մասնավորապես  առևտրի օբյեկտներում և առևտրի իրականացման վայրերում այլընտրանքային (շրջակա միջավայրի և մարդու առողջության պահպանման տեսանկյունից անվտանգ), բազմակի օգտագործման պարկերի և տոպրակների օգտագործման մշակույթի ձևավորմանը/վերականգնմանը։

	Առաջարկվող տարբերակ

	Հակիրճ նկարագրությունը 
	 «Առևտրի և ծառայությունների մասին» օրենքում լրացումներ կատարելով նախատեսվում է սահմանել ավելացնել նոր դրույթ,  որով 2022 թվականի հունվարի 1-ից կարգելվի առևտրի օբյեկտներում և առևտրի իրականացման վայրերում վաճառողի կողմից թաղանթի մինչև 50 միկրոն հաստությամբ պոլիէթիլենային պարկերի և տոպրակների (բացառությամբ կշռափաթեթավորման համար օգտագործվող պարկերի և երկրորդային հումքից արտադրված պարկերի և տոպրակների) վաճառքը (իրացնելը), ինչպես նաև կսահմանվի «կշռափաթեթավորում» հասկացությունը։

	Առաջարկվող տարբերակի հիմնական ցուցանիշներ

	Ակնկալվող հիմնական արդյունքները
	1. 2022 թ.-ի հունվարի 1-ից ՀՀ-ում պոլիէթիլենային տոպրակների օգտագործման ծավալների կտրուկ կրճատում: 
2. Շրջակա միջավայրին և մարդու կյանքին ու առողջությանը էական վնաս պատճառող ապրանքների կրճատման գործընթացի իրականացման արդյունավետության բարձրացում: 
3. Սպառողների վարքագծի կտրուկ փոփոխություն՝ մասնավորապես  առևտրի օբյեկտներում և առևտրի իրականացման վայրերում այլընտրանքային (շրջակա միջավայրի և մարդու առողջության պահպանման տեսանկյունից անվտանգ), բազմակի օգտագործման պարկերի և տոպրակների օգտագործման մշակույթի ձևավորում։

	Ծախեր/Օգուտներ

	Հանրային հատված
	1. Պանահանջում է արդյո՞ք նոր կարգավորումը լրացուցիչ վերահսկողության իրականացում: 
2. Եթե այո, ի՞նչ լրացուցիչ վարչարարական ծախսեր են առաջանալու և ի՞նչ չափով 
[bookmark: _GoBack]Համաձայն «Առևտրի և ծառայությունների մասին» Հայաստանի Հանրապետության օրենքի 17-րդ կետի՝  օրենքի պահանջների կատարման նկատմամբ հսկողությունը իրականացնում են տեղական ինքնակառավարման մարմինները, վերջիններիս կողմից արդյունավետ վերահսկողություն ապահովելու նպատակով կառաջանա տեղական ինքնակառավարման մարմինների կողմից համապատասխան չափիչ սարքավորումների (միկրոմետրների) ձեռքբերման անհրաժեշտություն, ինչպես նաև լրացուցիչ աշխատանքների իրականացում։ Սակայն, գործընթացը նախնական գնահատմամբ համայնքային բյուջեների ծախսային մասի էական ավելացում չի ենթադրում։ 
1. Որքա՞ն դրամական միջոցներ են մուտքագրվում ՀՀ պետական բյուջե՝ 
1.1. պոլիէթիլենային պարկերի և տոպրակների ու դրանց արտադրության համար անհրաժեշտ հումքի և նյութերի ներմուծման արդյունքում (վճարվող մաքսատուրքերից և այլ վճարներ), 
ի՞նչ չափով դրանք կփոխվեն (ավելացում/նվազում) տարբերակի ընդունումից հետո (ներկայացնել դրամական արտահայտությամբ և տարեկան կտրվածքով)
1.2. պոլիէթիլենային պարկերի և տոպրակների արտադրության և վաճառքի արդյունքում (հարկեր և այլ վճարներ), 
ի՞նչ չափով դրանք կփոխվեն (ավելացում/նվազում) տարբերակի ընդունումից հետո (ներկայացնել դրամական արտահայտությամբ և տարեկան կտրվածքով)
1.3. ներմուծող, արտադրող և վաճառող ընկերությունների աշխատողների մասով (եկամտային հարկ և այլ վճար)
ի՞նչ չափով դրանք կփոխվեն (ավելացում/նվազում) տարբերակի ընդունումից հետո 

Ներկայացված հարցադրումների մասով տեղեկատվության առկայությունը պահանջում է փորձագիտական լրացուցիչ վերլուծության իրականացում։ 

	Մասնավոր հատված՝ շահառուների խումբ 1 (Առևտրի և սպասարկման ոլորտներում պոլիէթիլենային պարկեր և տոպրակներ սպառողներ)
	1. Ըստ կանխատեսումների՝ ի՞նչ այլընտրանքներ են լինելու սպառողների համար (պոլիէթիլենային պարկերի և տոպրակների փոխարեն) և ի՞նչ կարժենան դրանք: 
2. Ըստ կանխատեսումների՝ սպառողների որ մասը (% և/կամ բացարձակ թիվ) կօգտվի ալյընտրանքներից: 
3. Ըստ կանխատեսումների՝ որքա՞ն կկազմեն սպառողների լրացուցիչ ծախսերը 
Հիմք ընդունելով  միջազգային պրակտիկայում արդեն իսկ բավական երկար տարիներ նման օրենսդրական կարգավորումների արդյունքները՝ կարելի է հստակ նշել, որ որպես այլընտրանքային տարբերակներ կիրառելի են հիմնականում կտորե տոպրակները, ինչպես նաև թղթե և 50-ից ավելի միկրոն հաստությամբ բազմակի օգտագործման պոլիէթիլենային տոպրակները։
 «Առևտրի և ծառայությունների մասին օրենքում լրացումներ կատարելու մասին» ՀՀ օրենքի նախագծի ընդունումը սպառողների համար   չի առաջացնի լրացուցիչ ֆինանսական բեռ, քանի որ միջին հաշվով ամսեկան կտրվածքով սպառողը օգտագործում է 20-30 պոլիէթելային տոպրակ ծախսելով մոտ 300 դրամ, միաժամանակ բազմակի օգտագործման տոպրակները հնարավոր է օգտագործել 20-30 անգամ, իսկ դրանց շուկայական արժեքը 100-500 դրամ է կախված հումքից՝ թուղթ, գործվածք և այլն։  

	Մասնավոր հատված՝ շահառուների խումբ 2 (Առևտրի և սպասարկման ոլորտներում պոլիէթիլենային պարկեր և տոպրակներ վաճառողներ)
	1. Ինչպե՞ս կանդրադառնան սահմանափակումները վաճառողների վրա (վաճառնքների ծավալների, ապրանքների գներ փոփոխություն և այլն):
2. Ի՞նչ հնարավոր ծախսեր կառաջանան այս խումբ շահառուների մասով 
Ներկայացված հարցադրումների մասով տեղեկատվության առկայությունը պահանջում է փորձագիտական լրացուցիչ վերլուծության իրականացում։

	Մասնավոր հատված՝ շահառուների խումբ 3 (Պոլիէթիլենային պարկեր և տոպրակներ արտադրողներ)
	1. Ինչպե՞ս կանդրադառնան սահմանափակումները արտադրողների վրա՝ լրացուցիչ ներդրումներ վերապրոֆիլավորման մասով, վաճառքների ծավալների փոփոխություն, աշխատողների քանակի փոփխություն և այլն: 
2. Ի՞նչ հնարավոր ծախսեր կառաջանան այս խումբ շահառուների մասով 
Հայաստանի Հանրապետությունում փաթեթավորման համար փաթեթավորման համար պլաստմասսայե արտադրատեսակների արտադրությամբ զբաղվող գործող իրավաբանական և ֆիզիկական անձիք 44-ն են, որոնցից 29-ի արտադրական կարողություններն են ամբողջությամբ ուղղված թիրախային խմբի ապրանքների արտադրությանը։ Ըստ ուսումնասիրությունների և վերլուծությունների արդյունքների՝ հանրապետությունում տարեկան  արտադրվում է մոտ 12 000 տոննա  պոլիէթիլենային փաթեթ։ Հաշվի առնելով, որ հանրապետությունում առկա մոտ 1 մլն տնային տնտեսությունների կողմից օրական սպառվում է առնվազն 1-2 պոլիէթիլենային տոպրակ՝ տարեկան մոտ 3600-4000 տոննա  պոլիէթիլենային տոպրակի արտադրություն, որը կազմում է  հանրապետությունում տարեկան կտրվածքով  արտադրված  պոլիէթիլենային պարկերի և տոպրակների մոտ 30 %-ը: Նշված թիրախային քանակությունը հնարավոր է փոխարինել այլընտրանքային արտադրանքով։ Ելնելով վերոգրյալից գումարային առումով ոլորտի տնտեսավորղների մոտ կառաջանա արտադրության ծավալների մոտ 30 % կրճատում։



